
ژمارە )996(  462014/10/13

تی
ڵایە
مە
كۆ

دروستكردنی قسەڵۆك بۆ 
ئافرەتی بوێر

چ خوێندنەوەیەكی بۆ دەكرێ؟

بۆچی زۆرجار بۆ كپكردنی دەنگی ئافرەت وشەی رەق و ناووناوتۆرەی ناشیرین بەكار دەهێنرێت؟ 
بۆچی تەنانەت دایكانیش بۆ بێدەنگكردنی كچی خۆیان بە »دەمدرێژی« تۆمەتباری دەكەن؟ ئایا 

»بێدەنگی« ئافرەت جوانتر دەكات؟ ئەی ئەگەر ئافرەت بێدەنگ بێت، كێ مافەكانی دەستەبەر 
دەكات؟ ئایا بێدەنگیی ئافرەت نابێتە هۆی ئەوەی زیاتر مافەكانی پێشێل بكرێت؟ ئەمانە و چەندین 

پرسیاری هاوشێوە هەن كە بەشداربووانی ئەم راپۆرتەی گوڵان وەڵامی دەدەنەوە.

گوڵان: كۆمەڵایەتی

»دیل كارنگی« گەورە وتاربێژی جیهانی وتەیەكی بەنرخی هەیە بۆ 
هەموو مرۆڤایەتی بە هەردوو رەگەزەكەیەوە، بنەمایەكی سەرەكیشی 
دان������اوە بۆ ئەوەی لە كات������ی گفتوگۆدا كاری پێ بكەین و لە یەكتر 
بگەین. یەكێك لەو بنەما گرنگانە ئەوەیە لەساتی گفتوگۆدا دەبێت 
خۆمان لەگۆشە تیژەكان بپارێزین و لەسەرەتادا قسەكانمان لەسەر ئەو 
خاڵان������ە بێ  كە هاوڕاین تیایدا و هی������چ كات دڵخۆش نەبین ئەگەر 
هاتوو لە گفتوگۆیەكدا شكس������تمان بە بەرامبەرەكەمان هێنا، چونكە 
لە بەرامبەر ئەو د ڵخۆشیەی تۆدا كەسێكی دی دڵشكاو بووە و رەنگە 
لەسەر بۆچوونی یەكەمی خۆیش������ی مابێتەوە، بەمجۆرە گفتوگۆ و 
سەركەوتنەكەمان هیچ مانایەكی بۆ نامێنێتەوە، ئیتر ئەوە پەیوەندی 
ب������ە رەگەزەوە نیی������ە و ئافرەت و پیاو دەگرێت������ەوە، بەڵام بەداخەوە لە 
كۆمەڵگ������ەی ئێمە كەمتر دەرفەت بە ئافرەت دەدرێ كە بەش������داریی 

گفتوگۆكانی تەنانەت ناو پیاوانی خزمی خۆیشی بكات.« 
ئەوە دەس������تپێكی قس������ەكانی نەب������ەز ئەحمەد جۆڵا ب������وو. ئەو وەك 
كەس������ایەتییەكی سیاس������ی و هونەری بابەتەكە زیاتر شی دەكاتەوە 
و دەڵێت: »پێویس������تە چ������ۆن بایەخ بە راوبۆچوون������ی خۆمان دەدەن، 
ئەوهاش راوبۆچوونی كەس������ی بەرامبەرمان بەلامانەوە گرنگ بێت 
و لە هەڵچوون و ش������كاندنەوەی یەكدی و جی������اوازی رەگەزی دوور 
بكەوین������ەوە«، جەختی لەوەش كردەوە كە واباش������ترە مرۆڤ لە كاتی 
گفتوگۆدا س������تایش و س������وپاس و پێزانینی ب������ۆ بەرامبەرەكەی لە 
بیرنەچێ������ت، با هەندێك دەس������تبڵاو بێ ، بە مەرجێك ئەو س������تایش و 
پیاهەڵدانە نەچێتە سنووری ماستاو كردنەوە و هەندێك پێناسە نەدرێ  
بە بەرامبەرەكەت كە لە راس������تیدا بوونی نەبێ  لە كەسایەتی ئەودا، 
گوتیشی: »نەك هەر خەڵكی سڤیل، بگرە لەسەر ئاستی رۆشنبیران 
و سیاسییەكانیش������مان زمانی گفتوگۆ زمانێكی توندە و بە باش������ی 
نەمانتوانیوە رێز لە رای یەكتری بگرین، هۆكاری سەرەكیشی ئەوەیە 
ل������ە رووی پەروەردەییەوە وانەیەكی وا گرن������گ بۆ رێزگرتن لە رای 

یەكتری لە ناو خێزان و خوێندنگەكانیش بەدی ناكرێ«. 
نەبەز جۆڵا لە درێ������ژەی ئاخافتنەكەیدا ئەوەش������ی دووپات كردە كە 
گفتوگۆ و رادەربڕین هۆكاری راس������تەقینەی سەركەوتن و رووخانی 
مرۆڤەكانە. گوتیشی: »بەداخەوە ناشارەزایی لە هونەری وتاربێژی 
و بایەخنەدان بە رای بەرامبەر لە نێوكۆمەڵگەی كوردیدا بەرامبەر بە 
رەگ������ەزی مێ  چەندبارە بووەتەوە، زۆر جار پیاوان لە نێو كۆمەڵگەی 
ئێمەدا ئەو وشە توندانەی كە لەبەرامبەر پیاوێك لە خۆی باڵادەستر، 
ی������ان زیرەكتر نەیتوانیوە بیانكات، هەمووی كۆدەكاتەوە و لە بەرامبەر 
ئافرەتێكدا خ������ۆی دەتەقێنێتەوە بە روویدا و دواجاریش ئەم هەڵچوونە 
هەڵەی������ە دەبێتە ه������ۆكاری لە ی������ەك نەگەیش������تن و پەرتەوازەبوونی 
خێزانەكان، بەداخەوە كچانی ئێمە وا پەروەردە دەكرێن، كە بێدەنگ بن 
و وەڵامی پیاو نەدەنەوە، ئەوەش وادەكات تەنانەت نەتوانن بەرگری لە 
كەمترین مافی خۆیان بكەن، ئەوەش ترس������ناكترین پەرچەكردار لای 
هەندێك لە ئافرەتان دروس������ت دەكات بە وەی كە بە دوای كەس������ێكی 
دیك������ەدا بگەڕێ  بۆ ئەوەی گوێ بۆ ئازارەكانی بگرێ، بەمجۆرەش 
واتا دروستبوونی كەسی سێهەم و ئەوەش بۆ خۆی كۆمەڵێك گرفتی 
ئاڵۆز دەهێنێتەئاراوە و رەنگە ئەو كات چارەس������ەركردنی زۆر ئاس������ان 

نەبێت«.
ئەندازیار ش������یلان بیانی كە بڕوانامەی ماس������تەری لە بەڕێوەبردن و 
كارگێڕی هەیە، س������ەبارەت بە هەمان پ������رس دەڵێت: »زۆر بەداخەوە 
لە وڵاتی ئێمەدا بیردۆزێكی س������ەقەت بووەتە كەلتووری كۆمەڵگەوە 
بەوەی ك������ە گوایە ئافرەت بەوە جوانە بێدەن������گ بێت، بەڵام زۆر بە 

راش������كاوییەوە دەڵێم: ئەوە تەنها بۆ پشتگوێ خستنی ئافرەتە، باشە 
ئەگ������ەر ئافرەت هەر بێدەنگ بێ، ئەی كێ  مافە زەوتكراوەكانی بۆ 
دەگێڕێتەوە؟ دەنگی هەق، بۆ دەبێت بۆ ئافرەتی ئێمە ش������ەرمەزاری 
بێ������ت؟ بۆ دەبێت كاتێك ئافرەتێ������ك داوای مافێكی خۆی بكات، یان 
قسە لە س������ەر كارێك و بڕیارێك بكات، ناووناوتۆرەی ناشیرینی پێوە 
بلكێندرێت؟ زۆرجار بینراوە ئافرەتێك كە داوای مافی خۆی دەكات، 
یان لەس������ەر داواكارییەكانی س������وور دەبێت، كەچی بە ناووناوتۆرەی 

ناپەسەند دەمكوتی دەكەن و بە زماندرێژی تۆمەتباری دەكەن«.
خاتوو ش������یلان ئەوەش������ی دووپات كردەوە كە ئافرەتانی ئێمە چەندەها 
س������اڵە لەس������ەر هەموو بوارە جیاوازەكانی ژیان شانبەشانی پیاوان لە 
ئەركە گرانەكانی ژیان و تەنانەت خەبات و قوربانیدانیش������دا بەشدار 
بوون، ج������اری واش هەبووە جگە لە ئەركی ماڵ و منداڵداری كار و 
قورسایی زیاتر كەوتۆتە سەرشانی ئافرەت، ئیتر چۆن دەبێت رێگری 
لە رادەربڕینی ئافرەت بكرێت؟ با تێڕوانین و رەخنەكان لەسەر بنەمای  
ئەوە بێت كە ئەو دەنگە دەنگی راس������ت و هەقە، یاخود ناڕاس������ت و 
هەڵەیە، نەك لە س������ەر ئەساس������ی ئەوەی ئەو دەنگ������ە هی پیاوە، یان 
هی ئافرەت، واتا ئافرەت و پیاو هەردووكیان مرۆڤن و پێویس������تە بە 
چاوێك������ی مرۆڤانە مامەڵە لەگەڵ یەكتری بكەن، نەك بە جیاكاری 
رەگەزی رێگری لە رادەربڕینی ئافرەت بكرێت. گوتیشی: »رێزگرتن 
لە یەكتری لەسەر بنەمای مرۆڤایەتی یەكێكە لەپڕەنسیپە جوانەكان 
كە رێز و بەها بۆ مرۆڤایەتی دەگێڕێتەوە. گەر تەماش������ای وڵاتانی 
پێشكەوتووی جیهان بكەین، دەبینین ئافرەتانی ئەوان لە منداڵییەوە وا 
راهێن������راون كە خاوەن را و ئیرادەی خۆیان بن، كۆمەڵگەش بە چاوی 
رێزەوە تەماشایان دەكات، بۆیە توانیویانە خۆیان لە وەرگرتنی پۆستە 
باڵاكانی حكوومی نزیك بكەنەوە. ئەمڕۆ س������ەردەمی نوێبوونەوەی 
ژی������ان و گوێگرتنە ل������ە زاری یەكتری، كاتی ئ������ەوە هاتووە هەموو 
تاكەكان وەك یەك بژین و چیتر تەنیا لەسەر ئەوەی ئافرەتێك دەنگی 
بەرزدەكات������ەوە و داوای مافی خۆی دەكات، س������ووكایەتی پێبكرێت، 
دەبا لەم مینبەرەوە داوای ئەوە بكەین: چیدی زۆڵم لە هیچ ئافرەتێك 
نەكرێت، چونكە ئەو زۆڵمە نە لە رووی ئایینی ئیسلامی پیرۆز و نە 
لە رووی مرۆڤایەتییەوە رێگەپێدراو نییە، با پێوەر بۆ دەنگ لە سەر 
بناغەی دادپەروەری بێت، نەك لە سەر خۆویستی و پیاوسالاری.«

چنور حەمە حوسێن بەرپرس������ی راگەیاندنی ئەنجومەنی پارێزگای 
س������لێمانی، س������ەرەتا باس������ی ئەوە دەكات كە » ئەوەندەی كۆمەڵگە 
بەلای������ەوە گرنگە ئافرەت كۆت بكات، ئ������ەوەی بەلاوە گرنگ نییە 
هاوبەش������ییەك لەبەڕێوەبردنی ژیان دروست بكات، ئەمەش وایكردووە 
ئافرەت نەتوانێت داوای سادەترین و ئاساییترین مافە بنچینەییەكانی 
خۆی بكات« .گوتیش������ی: »كۆمەڵگەی پیاوس������الار بە پاساوی 
ئەوەی ئافرەت ب������ە بێدەنگییەوە جوانە، ب������ەردەوام ئافرەتی دەمكوت 
ك������ردووە، ئەوەش رەهەندێكی ئەو كۆمەڵگە كەلتووری و نەریتییانەیە 
كە زۆربەی رۆژهەڵاتی ناوەڕاس������تی گرتۆتەوە، واتە پیاو ئافرەتێكی 
دروس������تكردووە كە تەنی������ا خەریكی كاری ناو ماڵ������ە و داوای هیچ 
جۆرە مافێكی خۆی ناكات، تەنانەت ئەو مافانەی كە لە س������ەرەتای 

دروستبوونی ئادەمیزادەوە پێی بەخشراوە« .
هێشوو عەزیز دەرچووی بەشی فەلسەیە و ئەویش سەبارەت بە هەمان 
پرس دەڵێت: »هەمیش������ە لە كۆمەڵگەی نەریتسالاری پیاوان دژی 
ئافرەتێ������ك بوون كە كەس������ایەتییەكی بەهێزی هەبێ�������ت، بەردەوامیش 
ویستوویانە ئافرەت پاشكۆی پیاوان بێت و رێگەیان بە ئافرەت نەداوە 
تەنانەت باس������ی خواس������تەكانی بكات، یان رای خ������ۆی دەربڕێت«. 

وەك ئافرەتێكی شاعیر ویستم 
بە ئازادی بنووسم، كەچی 
تووشی سەدان كێشەی جۆربەجۆر 
بووم و تەنانەت ناچار بووم 
ئەو شارە بەجێ بهێڵم كە لێی 
دەژیم

هەر كاتێك ئافرەتێك بیەوێ 
خاوەنی قسەی خۆی بێت، بە 
ناوناتۆرە دەمكوتی دەكەن، 
تاكە رێگەش بۆ رزگاربوون لەو 
نەریتە چەقبەستووە ئەوەیە كە 
جیاوازی رەگەزی بنبڕ بكرێت

گەورەترین گرفتی نەریتی 
كۆمەڵگەی ئێمە و هەموو 
كۆمەڵگە پیاوسالارییەكان 
لەوەدایە كە فكر و دەڕبڕینی 
رای ئافرەتان سنووردار كرداوە

گوتیشی: »جیاكردنەوەی ئافرەت لە پیاو لە رووی ماف و ئیمتیازاتی 
كۆمەڵایەتی و دەروونییەوە، یەكێكە لەو بەرهەمانەی كە كۆمەڵگەی 
مرۆڤایەتی لە دوای س������ەرهەڵدانی پیاوسالاری هەتا هەنوكە پیادەی 
كردووە، ئەوەی كە دەیبینین بەرهەمی ئەمڕۆ، یان چەند ساڵێك نییە، 
بەڵكوو بۆ س������ەردەمێكی زۆر دێرین دەگەڕێتەوە كە هەمیشە كچیان 
بە بێدەنگی و بەس������تەزمانی وێنا كردووە و هەمووشمان ئەو پەندەمان 
بیس������تووە كە دەڵێت: )كچێكی شەرمن شارێك دەهێنێت(، ئەو نەریتە 
وایكردووە تەنانەت ئافرەتی خاوەن كەس������ایەتی بەهێز بە كەس������ێكی 
دەمدرێ������ژ، یان دەمەوەر ناوزەد دەكەن، ئ������ەوەش رەهەندێكی مێژوویی 
هەڵگرتووە و بەرهەمی دوای قۆناغی پیاوس������الارییە. ئەگەر كەمێك 
وردبینەوە دەگەینە ئەو ئەنجامەی كە عەقڵییەتی پیاوسالاری ئەوەندە 
تەس������ك بووە، س������ووكایەتی بەو ژنە كردووە كە دەیەوێت بەرگری لە 
خۆی، یان داوای مافی خۆی بكات و بە كەس������ێكی دەمەوەر و بێ 
كەڵك و بێش������ەرم ناوی بردووە، بگرە سووكایەتی بەو پیاوانەش كردووە 
كە رێزی ژنەكانیان دەگرن و بە كەسێكی ژنانی ناوی بردووە، ئەمەش 
خۆی لەخۆیدا س������ووكایەتی بە جەوهەری راستەقینەی مرۆڤەكانە و 
لە سەردەمێكدا كە بەسەردەمی پاراستنی كەرامەتی مرۆڤ ناسراوە، 

شتی وا قبووڵ ناكرێت«.
هێش������وو عەزیز وەك رێكارێك بۆ نەهێش������تنی ئ������ەو دیاردەیە ئاماژە 
بەوە دەكات كە »لە كوردس������تان بە ه������ەزاران توێژەری كۆمەڵایەتی 
و دەروونیمان هەیە، ئەمە بێجگە لە س������ەدان رێكخراوی ناحكوومی 
كە ئەركیان وشیاركردنەوەی كۆمەڵگەیە، پێویستە ئەوان و میدیاكان 
و حكوم������ەت بە ئەرك������ی خۆیانی بزانن كە لانیك������ەم ئەوەندە تاكی 
كۆمەڵگە وش������یار بكەنەوە كە بزانن كاتێك ئافرەت دەنگی هەڵبڕی و 
بەرگری لەخۆی كرد، ئەوە كەسێكی ئازاو بەجەرگە، نەك كەسێكی 

دەمدرێژ و دەمەوەر«.
ش������اعیر و نووسەر ش������نۆ محەمەد، رایوایە »لە كۆمەڵگەی ئێمەدا 
ئەگەر ئافرەتێك بیەوێت ئازادانە قس������ە ب������كات، رووبەڕووی هەزار 
توانج و تانەی كۆمەڵگە دەبێتەوە«، گوتیشی: »گەورەترین گرفتی 
نەریتی كۆمەڵگەی ئێمە و هەموو كۆمەڵگە پیاوسالارییەكان لەوەدایە 
كە فكر و دەڕبڕینی رای ئافرەتان س������نووردار كرداوە و ژیانی تەنیا 
لەچەند لایەنێكی رووكەشدا كورت بۆتەوە، بۆیە هەر كاتێك ئافرەتێك 
بیەوێ خاوەنی قسەی خۆی بێت، بە ناوناتۆرە دەمكوتی دەكەن، تاكە 
رێگەش بۆ رزگاربوون لەو نەریتە چەقبەس������تووە ئەوەیە كە جیاوازی 

رەگەزی بنبڕ بكرێت«.
شنۆ محەمەد باسی بەربەستەكانی بەردەم رادەربڕینی ئافرەتان دەكات 
و نموونەش بە خۆی دەهێنیتەوە و دەڵێت: »من خۆم وەك ئافرەتێكی 

شاعیر ویستم بە ئازادی بنووسم، كەچی تووشی سەدان كێشەی 
جۆربەجۆر بووم و تەنانەت ناچار بووم ئەو ش������ارە بەجێ بهێڵم 
ك������ە لێی دەژیم، ئەمەش بۆ ئ������ەوەی دەگەڕیتەوە كۆمەڵگە 
هەموو ئازادییەكانی بۆ ئێمە قەتیس كردووە و هیچ جۆرە 
رێگەیەكی بۆ ژن نەهێش������تۆتەوە ك������ە بتوانێت رایەكی 
ئازادی هەبێت و بتوانێت وەك هەموو مرۆڤەكان بژی و 
ئازادی رادەربڕینی هەبێت«. گوتیشی: »تێنەگەیشتن 
لە چەمكی رێزگرتن و ئازادییەكانی تاك گەورەترین 
گرفتی كۆمەڵایەتییە ك������ە رووبەڕووی تاكی كورد 
بۆتەوە، ه������ەر لەبەر ئەمەش ئەگ������ەر ژنێك كەمێك 
بوێر بێت، ئەوا بە كەس������ێكی دەرچوو لە س������نوور و 
یاخیبوو تەماش������ای دەكرێت و لە كۆمەڵگەش بە 

هەموو ش������ێوازێك بەرەنگاری دەبنەوە و دژایەتی توندی دەكەن، تاكە 
چارەسەریش گەڕانەوەمانە بۆ تێگەیشتن لە كێشە و گیروگرفتەكانی 
یەكت������ری و گوێگرتن ل������ە راز و گلەییەكان و بەهادان������ە بە پێوەرە 

مرۆڤایەتییەكان نەك پێوەری رەگەزی«.

خولەكانی راهێنان تاچەند 
ئافرەتانی رۆژنامەنووسی هانداوە 
كار بۆ نەهێشتنی جیاوازی 
رەگەزی بكەن؟

بەپێ������ی چەند لێكۆڵین������ەوەو توێژینەوەیەكی بیان������ی دەركەوتووە، 
رۆژنامەنووسانی كورد توانا و بەهرەیان زۆرەو بەكارامەیی كێشەكان 
دەخەن������ە بەر باس، چەندین خولی راهێنانی رۆژنامەوانیش لەلایەن 
بیانییەكانەوە لە هەرێمی كوردس������تان كراوەت������ەوە، بەڵام ئافرەتانی 
رۆژنامەنووس تاچەند س������وودیان لەو خولان������ە بینیوەو خولەكانی 
راهێن������ان تا چەند خزمەتی ب������ە بواری دەس������تەبەركردنی مافی 
ئافرەتان كردووە؟ بەشداربووانی ئەم راپۆرتە وەڵامی ئەو پرسیارەی 

گوڵان دەدەنەوە.

تی
ڵایە

مە
كۆ

ن: 
وڵا

گ

ئەمەل باجەلان :

هاوژین عومەر:

لانە ئامانج:

 پێویستە ئەو بەربەستانە 
نەهێڵدرێن كە دەبنە ڕێگر 
لەبەردەم خواست و ئیرادەی 
ئافرەت بۆ ئیسپاتكردنی وجوودی 
خۆی

خولی پێگەیاندن كادیری 
پڕۆفێشناڵی پێویستە ئەگەرنا 
بێناوەڕۆك دەبێ و دەچنە 
خانەی سازدانی خول لە پێناو 
خول، نەك سوودبەخشین و 
پەرەپێدانی توانا پیشەییەكان

هاندان و پێگەیاندنی ئافرەتی 
رۆژنامەنووس دەبێت گرنگی 
زیاتری پێبدرێت

بەدی نەكراوە و چارەس������ەر لەبیركردنەوەكاندا نەبۆتە بەش������ێك لە 
ئایدیا«، گوتیش������ی: »كاتێك بەش������داری لە خولەكان دەكەین بە 
كۆمەڵێ رۆژنامەنووسی جیاواز و كۆمەڵێ بیروبۆچوونی جیاواز 
ئاشنا دەبین، تاوەكو ئێمەی رۆژنامەنووس بتوانین چۆن كار لەسەر 
چارەس������ەرییەكان بكەین و ببینە ئەو تروس������كاییەی خۆشبەختی 
ب������ۆ خێزانەكان بگەڕێنین������ەوە، ئەوكات������ە كۆمەڵگەكەمان لە خوە 
نەخوازراوەكان دووردەكەوێت������ەوە و بەرەو ئەو چەمكانە دەچێت كە 
بەخت������ەوەری بۆ كۆمەڵگە دەهێنێت. بەشداریكردنیش������م لە خول و 
وۆرك ش������ۆپەكان بۆ من مایەی س������وودبینین بووە، كە هەوڵ بۆ 
باشتركردنی رەوتی رۆژنامەگەری دەدەن، راگەیاندنیش ئاستێكی 
بەرزی لە هەموو جیهان بەدەستهێناوە لەسەر هەموو ئەو كەسانەی 

كە بینەر و بیسەر و خوێنەرە«.
پێویس������تە هاندان و پێگەیاندنی ئافرەتی رۆژنامەنووس گرنگی 

زیاتری پێبدرێ
شاعیری  و  رۆژنامەنووس 
گەن������ج لان������ە ئامان������ج، 
دەڵێ������ت: »بەوپێیەی من 

رۆژنامەنووسێكی ئەكادیمی 
نیم واتا دەرچووی بەشەكانی 

نیم  راگەیاندن 
و تەنی������ا حەز 
ئ������ارەزوو  و 
هێناوەتە  منی 
ناو ئ������ەو بوارە، 

ش������ارەزاییم ل������ە ب������وای 
رۆژنامەوان������ی  كاری 
كی  یە ە ش������ێو بە
پڕۆفیشناڵ لە ئاستی 
پێویس������تدا نییە، بۆیە 
كردنەوەی خول و راهێنان 

و و وۆركشۆپ بۆ رۆژنامەنووسان 
بەتایبەتی ئافرەتی راگەیاندنكار كارێكی یەكجار پێویس������تە، 
ب������ە مەرجێ ئەو خولانە ببنە س������ەرچاوەی پێدانی زانیاری 
سوودبەخش بەشێوە زانستییەكەی نەك شێوە تەقلیدییەكەی، 

كە بەداخەوە بەش������ێك لەو خول و وۆركش������ۆپانەی لەكوردستان 
بەڕێوەدەچن لەچوارچێوەیەكی بەرتەسك دەخولێنەوە و هەوڵنادەن 
ئەتەكێت������ی كاری رۆژنامەگ������ەری بەش������ێوە تازەگەرییەكەی 
ب������ە رۆژنام������ەوان و راگەیاندنكاران ئاش������نابكەن«. لانە بە 
پێویستی دەزانێت بەتایبەتی هاندان و پێگەیاندنی ئافرەتی 
رۆژنامەن������ووس گرنگی زیاتری پێبدرێت. گوتیش������ی: 
»ماوەیەك پێش ئێستا لە خولێكی سێ رۆژە بەشداریم 
كرد، بەڵام بەشداریكردنەكەم نەبووە هۆی زیادكردنی 
زانیاریم لەسەر وردەكارییەكانی ئەو بوارە، تەنیا كات 
كوشتن و دەرچوون بوو لە بابەتی سەرەكی خولەكە، 
بۆیە پێویس������تە كەس������انی بەئەزموون و شارەزا لە 

بواری رۆژنامەگەری ئەو خولانە بگێڕن«.

پێویستە بەربەستەكان نەهێڵدرێن
ڕۆژنامەنووس ئەمەل باجەلان سكرتێری لقی خانەقینی سەندیكای 
رۆژنامەنووسانی كوردستان، رایوایە بەشێوەیەكی گشتی هەموو ئەو 
خولانەی كە تایبەتن بە رۆژنامەنووسی ئافرەت »شتی دووبارەن 
و پێویس������تە لەو ڕووەوە هەوڵی جددیتر هەبێت، چونكە »ئافرەتی 
رۆژنامەنووس ئەوەندەی پێویس������تی بە پاڵپشتییەكی جددی هەیە 
لە بواری ئیش������كردندا ئەوەندە پێویس������تی بە خ������ول و موحازەرات 
نییە«، گوتیشی: »ئافرەتان بەگشتی و ئافرەتی ڕۆژنامەنووس 
بەتایبەتی پێویس������تیان بەوەیە ئەو بەربەستانە نەهێڵدرێن كە دەبنە 
رێگر لەبەردەم خواست و داخوازییەكانیان و ئیرادەی ئیسپاتكردنی 
وجوودی خۆیان لە هەمووبوارەكان بە رۆژنامەنووسیش������ەوە، بۆیە 

دەبێت كۆمەڵگە هەلی زۆرتریان پێبدات.
خول و وۆركشۆپەكانی راهێنان گرنگ و پێویستن

هاوژین عومەر ماس������تەر لە ئ������ەدەب و رۆژنامەگەری، هێما بۆ 
ئەوە دەكات كە خول و وۆركش������ۆپەكان گەر بەشێوەیەكی زانستی 
و رێكوپێ������ك بۆ ه������ەر چین و توێ������ژ و رەگەزێ������ك رێكبخرێن، 
س������وودی زۆری دەبێت، نەخاسمە گەر هاتوو بۆ پەرەپێدانی توانا 
پیش������ەییەكانی میدی������اكاران و تایبەتتر میدی������اكارە ژنەكان بێ، 
سازدانی ئەم جۆرە خول و وۆركشۆپانە یەكجار گرنگ و پێویستن 
بۆ رۆژنامەنووسانی كورد. گوتیشی »بەبڕوای من بواری میدیا 
لە هەر بوارێكی تر زیاتر پێویستی بە خولی راهێنان و پەرەپێدانە، 
چونكە زۆرینەی رۆژنامەنووسانی كوردستان وەك حەز و ئارەزوو، 
ی������ان لە دنیای ئەدەبەوە هاتوونەتە نێ������و دنیای رۆژنامەگەری و 
زانیارییەك������ی ئەوتۆیان دەربارەی وردەكارییەكانی كاری میدیایی 
و ژانرە رۆژنامەوانییەكانی وەك هەواڵ و ریپۆرتاژ و بەدواداچوون 
و دیمان������ە و نووس������ینی رۆژنامەوانی بە ش������ێوە زانس������تییەكەی 
نییە، ی������ان بێئاگان لە تەكنیكە نوێیەكانی نووس������ین و دیزاین و 
شێوازی پێشكەشكردنی بەرنامەو...تاد. لەلایەكی دیكەوە واباشە 
وۆركش������ۆپەكان كار لەسەر پەرەپێدانی ئاستی هۆشیاری پیشەیی 
رۆژنامەنووس������ان بكەن، بەتایبەت لەو مەس������ەلانەی پەیوەندیدارن 
بە ماف و ئەركەكانی میدیاكار كە وابەس������تەی راس������تەخۆی بە 
مەسەلەی ئەخلاقییاتی كاری میدیایی و یاساكانی راگەیاندنەوە 
هەیە«. هاوژین سەرباری بە گرنگ زانینی ئەو خولانە، پرسیاری 
ئالیەتی بەڕێوەچوونیان دەكات و دەڵێت: »كێن ئەوانەی موحازەرە 
و بابەتەكان پێشكەش دەكەن؟ ئایا رادەی تەفاعول و تێكەڵبوونی 
رۆژنامەنووسانی بەشدار چۆنە؟ وەڵامی دروستی ئەو سێ پرسیارە 
لەلایەن رێكخەر و بەشداربووانی وۆركشۆپ و خولەكان گەرەنتی 
سوودبەخشین و پێگەیاندنی كادیری رۆژنامەنووسی پڕۆفێشناڵن، 
ئەگەرنا ناوی بێناوەڕۆكن و دەچنە خانەی سازدانی خول لە پێناو 

خول نەك سوودبەخشین و پەرەپێدانی توانا پیشەییەكان«.
لێكۆڵینەوەیەك ئاستی رۆژنامەنووسانی كورد بەرز دەنرخێنێ

راگەیاندنكار چیا عەبدوڵڵا، س������ەبارەت بە ت������ەوەری راپۆرتەكە 
سەرەتا هێما بۆ ئەوە دەكات كە بەپێی لێكۆڵینەوەیەكی ئەمریكی 
كە لەس������ەر ئاستی رۆژهەڵاتی ناوەڕاس������ت كراوە، دەركەوتووە كە 
رۆژنامەنووس������انی كورد رێژەی زیرەكییان لە ئاستێكی بەرزدایە 
لەكاتی باس������كردن و وێناكردنی كێشەكان و خستنەڕووی تێكڕای 
لایەنەكان، بەڵام جەختی لەوەش كردەوە كە »چارەسەر لە كارەكاندا 

چیا عەبدوڵڵا:
رۆژنامەنووسی كارامەمان زۆرن، 

بەڵام دۆزینەوەی چارەسەر 
لەبیركردنەوەو كارەكانماندا 

نەبۆتە بەشێك لە ئایدیای ئێمە

